
ՍՈՒՐԲ ԳՐԱԿԱՆ

ԵՂԻՇԷ ԱՐՔԵՊԻՍԿՈՊՈՍ ՏԷՐՏԷՐԵԱՆ

ԾՆՆԴԵԱՆ ՊԱՏՄՈՒԹԻՒՆ

(ԲԵԹՂԵՀԷՄ ԵՐԹԱԼ ՉՈՒԶՈՂ ՀՈՎԻՒԸ)

Հրեշտակներն ու երկնային զօրութիւնները լոյսերով ու քաղցր երգեցողութեամբ 
երկինքը կենդանացնելէ վերջ, մեկնած էին: Հովիւները լոկ, իրենց ոչխարներուն հետ 
կեցած տմոյն աստղի լոյսին տակ, տակաւին կը նայէին հեռուն, բլուրներէն անդին, 
ուր մեծ աստղ մը ինքզինքը կ’այրէր: Անոնց աչքերը մութին մէջէն կրակ կ’առնէին, 
հեռուներէն տակաւին բխող մեղեդիներուն թեւովը:

«Բեթղեհէմ երթանք, ըսաւ հովիւներէն տարէցը, տեսնելու համար այս հրաշալի 
իրողութիւններուն արդիւնքը, զոր երկինքը կը բանայ մեր աչքերուն առաջ այս գիշեր, 
արդարութեան, բարութեան, սիրոյ և խաղաղութեան պատգամներուն կենդանակերպը 
աշխարհ ղրկելով, աստղերու եւ հրեշտակներու միաձոյլ հանդէսի մը մէջ, յորդումի 
հանելու չափ այս գիշերը, իր անհունասփիւռ սաղաւարտով»:

Դաւթի քաղաքը, հեռուն, բլուրի մը բարձունքին՝ կը ցնծար, նորանշոյլ աստղի 
շողերովը պատմուճանուած: Անայց խորերէն մոգեր եւ արքաներ ճամբայ կ’իյնային, 
ստաշխով ու ոսկիով բեռնաւոր, խուզարկելու համար ծնող մանկան վայրը:

Հովիւները կը պատրաստուէին մեկնելու, սակայն անոնցմէ մին, որ Ամովս կը 
կոչուէր, կռթնած իր գաւազանին, լուռ եւ անտարբեր, չէր ուզեր շարժիլ: «Երթանք, 
ըսաւ հովիւներէն ամենէն տարէցը, տեսէք ահա լոյսը կը շատնայ քաղաքին վրայ, 
պատռելով հորիզոնը, եւ աստղերու ոսկի փոշին կը բարձրանայ արքայավար երի-
վարներու սմբակներուն վերեւ»:

Սակայն Ամովս ժխտական շարժեց իր գլուխը եւ չուզեց ընկերանալ մեկնելու 
պատրաստ հովիւներուն:

Յետոյ, յանկարծ, լսուեցաւ քաղցր ու խորունկ ձայն մը, երկնքէն ու երկրէն 
բխող, որ կ’ըսէր. «Այսօր մարդոց համար Փրկիչ մը ծնաւ Դաւթի քաղաքին մէջ, եւ 
Անոր փառքն է որ կը շողայ երկնքին վրայ»:

«Երթանք, ըսին հովիւները Ամովսին, չե՞ս լսեր հրեշտակին ձայնը որ նոր Փրկչին 
ծննդեան բարի լուրը կ’աւետէ մեզի»:

«Ոչինչ կը լսեմ ես, ըսաւ Ամովս, հոգիս լուռ է եւ անարձագանք, ամառուան 
երկնքին պէս»:

Սրտմտեցաւ տարեց հովիւը ընկերոջ այս անտարբերութեան համար, ու ըսաւ. 
«Դուն աչքերովդ տեսար երկնային զօրութիւնները եւ ականջներովդ լսեցիր անոնց 
քաղցր համերգը, որոնք Տիրոջ փառքը կ’երգէին բարձունքներու մէջ եւ երկրի վրայ»:

Հովիւներէն ուրիշ մը հեգնանքով ըսաւ. «Որքան ատեն որ երկինքը չէ փլած եւ 
լեռները կը պահեն իրենց տեղը, Ամովս պիտի չուզէ համոզուիլ եղածին: Անիկա աւելի 
մեծ ու եղերական ապացոյց մը կ’ուզէ, քան Աստուծոյ ձայնը»:

ՎԱԹՍՈՒՆ ՏԱՐԻ ԱՌԱՋ

ՀԱՅ ԵԿԵՂԵՑԱԿԱՆԸ ԵՒ ՔԱՂԱՔԱԿԱՆՈՒԹԻՒՆ

Հայ եկեղեցականներու կեանքին մեծագոյն դժբախտութիւններէն մին եղած 
է քաղաքական գործերու խառնուելու փորձութիւնը: Հակառակ այն իրողութեան 
որ հոգեւոր գործունէութեան դաշտը այնքան ընդարձակ է եւ պատասխանատու, 
կարգ մը հոգեւորականներ գիտակցաբար կամ անգիտակցաբար թոյլ կու տան որ 
քաղաքական ազդակներ եւ հոսանքներ գան ու խառնուին իրենց հոգեւոր գործին:

Այսօր Հայաստանի մէջ ունինք սեփական կառավարութիւն, որ կը վարէ երկրին 
քաղաքական ճակատագիրը, իսկ արտասահմանի մէջ ալ կը գտնուին քաղաքական 
մեծամեծ կուսակցութիւններ, որոնք կրնան զբաղիլ քաղաքական գործերով՝ համա-
ձայն իրենց պատկանած երկրին օրէնքներուն: Եկեղեցականը ունի իր ուրոյն եւ 
սեփական գործը, հետեւաբար պէտք չէ խառնուի իրեն չվերաբերող քաղաքական 
գործերու:

Եկեղեցականի մը գործունէութեան հարազատ դաշտն է Եկեղեցին: Իր պարտա-
կանութիւնն է հոգ տանիլ իրեն վստահուած ժողովուրդին հոգեւոր եւ բարոյական 
զարգացման: Եկեղեցական մը եթէ խղճի մտօք եւ արդիւնաւորապէս կատարէ իր 
այս պարտականութիւնը, արդէն իսկ գլուխ հանած կ’ըլլայ այնպիսի մեծ գործ մը՝ որ 
արժանի կը դարձնէ զինք երախտագէտ գնահատութեան:

Քաղաքական վարչաձեւերը երկրէ երկիր կը տարբերին եւ յաճախ կը մնան իրա-
րու հակադիր: Միեւնոյն երկրին մէջ իսկ վարչութիւնները կրնան ենթարկուիլ յաճա-
խակի փոփոխութեանց. այդ վերիվայրումները պէտք չէ ազդեն հայ եկեղեցականներու 
հոգեւոր գործունէութեան, որ բոլորովին տարբեր մակարդակի մը կը պատկանի ան-
տարակոյս:

Եկեղեցին իբրեւ աստուածային հաստատութիւն ունի յաւիտենական սկզբունք-
ներ եւ անփոփոխ ուղղութիւն, որմէ պէտք չէ շեղի երբեք: Ոեւէ եկեղեցական՝ իրաւունք 
պէտք չէ զգայ պատահական հովերու առագաստ բանալով Եկեղեցւոյ նաւը ալեկոծու-
թեան մատնելու: Անհատական նախաձեռնութեամբ «բարեկարգութեան» մանկունակ 
փորձերը Եկեղեցիին մէջ անկարգութիւն եւ անիշխանութիւն յառաջացնելով՝ զայն 
քայքայելու միայն կը ծառայեն: Հայաստանեայց Եկեղեցւոյ դարաւոր, նախանձելի եւ 
պատակառելի աւանդութիւնները լրջութենէ եւ խոհականութենէն զուրկ ընթացքնե-
րով պէտք չէ խախտել, Եկեղեցիին տեւականութեան եւ բարգաւաճման սիրոյն իսկ: 
Այս կը պահանջուի ամէն հայ եկեղեցականէ որ նախանձախնդիր է Հայաստանեայց 
Եկեղեցւոյ փառքին:

Հայ եկեղեցականը պէտք է ջանայ ուղիղ վարել իր ակօսը եւ զգուշանայ աջ կամ 
ահեակ խոտորելէ: Իր ձեռքը հոգեւոր մաճին վրայ դնող մշակը պէտք չունի ոտքին 
տակ  քաղաքական պատուանդաններ ճարտարելու: Հոգիով երկինքի մէջ սաւառնիլ, 
իսկ միտքով ու մարմնով երկրի վրայ սողալ, ձախողութիւն միայն կը բերէ հայ 
եկեղեցականին: Հայ եկեղեցականը պէտք է իր ոտքերը պահէ կրօնական հաստատուն 
գետնի վրայ եւ զգուշանայ քաղաքական լպրծուն զառիթափներու կողքին վերելակե-
լու փորձերէ: Քաղաքական դարձուածներու եւ վերիվայրումներու թոհուբոհին մէջ 
չէ որ պիտի դեգերի հայ եկեղեցականը իրեն ասպարէզ մը հայթայթելու համար, այլ 

ասոր համար ալ միշտ թելադրելի պիտի ըլլար հաւատացեալին համար կարդալ Յով-
հաննու Աւետարանին Ա. գլուխը. «Նովաւ կեանք էր եւ կեանքն էր լոյս մարդկան, եւ 
լոյսն ի խաւարի անդ լուսաւորէր, եւ խաւար նմա ոչ եղեւ հասու»: Եւ անշուշտ Լոյսը 
ինք է Քրիստոս, որուն մուտքը մեր խաւար կեանքերէն ներս, իր հետ բերաւ յոյսը 
փրկութեան, բոլոր անոնց որոնք գլխիվայր ինկած են մեղքերու փոսին մէջ: Քրիստոսի 
Ծնունդով լուսաւորուեցաւ մեր մութ աշխարհը, ինչպէս նաեւ յոյսն ու սէրը մտան մեր 
անյոյս եւ անսէր ու ցուրտ աշխարհէն ներս: Ան՝ ինչպէս շատեր կ’ակընկալէին, մուտք 
չգործեց մեր աշխարհէն ներս փառքով եւ ոյժով, այլ առնելով ծառայի կերպարանք, 
խոնարհաբար մտաւ մեր կեանքերէն ներս, քաջ գիտնալով թէ այդ էր միա՛կ եւ ճիշդ 
ձեւը հասնելու մէջ սիրտերուն:

Աստուածորդւոյն ծնունդը իր հետ կը բերէ Նոր Տարի մը, նոր շրջան մը կը պարզուի 
մեր աչքերուն, ուր մեզի կարելիութիւնը կ’ընծայուի դառնալու Աստուծոյ արժանաւոր 
զաւակներ: Թող մեզմէ իւրաքանչիւրին համար 2019 Տարին ըլլայ Քրիստոսի սիրով 
օծուն ու բարիքներով լեցուն տարի մը:

Շնորհաւոր Նոր Տարի       

ԱՄԱՆՈՐԵԱՅ ԽՈՀԵՐ

Բարիք ընել ուզողին գանձարանը միշտ լեցուն կ’ըլլայ: Անոնք՝ որոնք հաճոյքով 
կու տան, ուրախութիւն կը հնձեն, իսկ անոնք՝ որոնք ակամայ եւ ցաւելով կու տան, 
անոնք կը ստանան ցաւի մկրտութիւնը միայն:

Տալը ապրելու կերպ մըն է, բնութիւնը ձեզի օրինակ: Ծառն իր պտուղով, ծաղիկը 
իր ծիլով եւ կենդանին իր ձագով ճիշդ այս է որ կ’իրագործեն: Կեանքը փոխ կու տայ 
կեանքին զայն յաւերժացնելու համար: 

Սիրելի եւ Աստուածահաճոյ կը դառնան անոնք՝ որոնք ոսկի խօսքերու փոխան 
բարիք գործել կը սիրեն եւ կու տան իրենց խոստացածէն աւելի եւ երանելի է այն 
անձը՝ որ իր տալու եւ բաշխելու ժեսթին մէջ ինքզինք կը մոռնայ: Ձեր հոգին ձեր 
կեանքն է եւ անոր գործունէութենէն է, որ կը ծնին վիշտն ու երջանկութիւնը:

Միայն արծիւներն են որոնք կը թռչին անհունին մէջ, մօտիկ աստղերուն, եւ վերէն 
կը նային անդուդներուն: Պարագան նոյնն է սրտանց եւ առանց ակնկալութիւններու 
տուողին, որ վեր կը մնայ հասարակ ու սովորական հարուստ մօտիկներէն, վերէն 
նայելով կեանքի անդուդներուն մէջ սողացող մարդկային տզրուկներուն:

Մինչ գիշերը կը յառաջանայ ու մենք կը մտնենք Նոր Տարուան սեմէն ներս, 
բոլորս կ’ունենանք հին եւ ինքնակոչ հիւր մը ճամբած ըլլալու գոհունակութիւնը, 
իսկ անդին կը պատրաստուինք սրտագինս ողջունելու Նոր Տարին՝ Ամանորը, միշտ 
անոր բարիքներէն եւ բերելիք նուէրներէն լաւ ու առատ բաժին մը ունենալու մեծ 
ակնկալութիւններով, եւ այս մէկը Յոյսին հրաշագործ զօրութիւնն է, որ միշտ կը 
յայտնուի Ամանորի գիշերը բոլոր սիրտերուն մէջ անխտիր, նոյնիսկ կեանքի բիրտ 
հարուածներէն խոցոտուած հոգիներուն, զարմանալիօրէն կեանքի սէրը արթնցնելով 
աշխարհէն ու մարդոցմէ միայն փուշ եւ տատասկ ստացած սիրտերու մէջ:

Ն.Ա.Մ. 

արդէն իսկ աղաղակող հոգեւոր կարօտութեանց ընդառաջ երթալով պիտի գտնէ 
իսկական ծառայութեան լայնարձակ դաշտեր: Ծառայելու կոչումը պէտք է որ խթանէ 
զինք դէպի գործ, եւ ո՛չ թէ իշխելու եւ տիրելու սին փառամոլութիւն:

Փառամոլութեան կիրքը շատ մը եկեղեցականներու գահավէժ անկումին պատ-
ճառ է եղած: Փառամոլութիւնը, որ ինքնին դատապարտելի է, քառիցս դատապարտե-
լի կը դառնայ երբ փառամոլը չի վարանիր անուղիղ եւ անխոստովանելի միջոցներ 
ալ կիրարկելու, գոհացնելու համար իր անյագուրդ ցանկութիւնը: Եկեղեցականը 
այնքան պէտք է խորշի գաղտնածածուկ գործերէ, որքան կը խորշի խաւարի իշխա-
նէն՝ սատանայէն: Եկեղեցականին գործունէութեան դաշտը միշտ պէտք է ըլլայ բաց 
եւ լուսաւոր: Բարի գործերը լոյսի մէջ կը կատարուին եւ պէտք չունին մեկուսի կամ 
մութ թաքստոցներու: Խաւարի սէրը յատուկ է սատանային եւ անոր հետեւողները 
միայն կը փախչին լոյսէն: Աստուծոյ պաշտօնեան լոյսի եւ բարութեան սպասարկուն 
է գերազանցօրէն: 

Եկեղեցական մը, որ արհամարհանքով կը նայի Աստուծոյ եւ իր ժողովուրդին 
ծառայութեան, եւ հետամուտ կ’ըլլայ փափուկ աթոռներու եւ հանգստաւէտ կեն-
ցաղի, ինքնին կը կորսնցնէ իր հոգեւոր մշակի վարձքը: Նա՛խ ծառայութիւն եւ 
ապա վարձատրութիւն, եւ այդ՝ առանց սակարկութեան: Պէտք է թողուլ Աստուծոյ 
կամքին որ Իր ուզած ժամանակ եւ Իր ուզած ձեւով վարձատրէ Իր նուիրեալ 
պաշտօնեաները: Աստուած անտես չ’ըներ զանոնք՝ որոնք իրենց կեանքը նուիրած են 
Իր սիրոյ եւ խաղաղութեան թագաւորութեան ծաւալումին, որ է Եկեղեցւոյ գերագոյն 
նպատակներէն մին:

Եկեղեցին շինարար հաստատութիւն մըն է եւ ո՛չ թէ քանդիչ, եւ շինարար 
աշխատանք կատարելու համար անհրաժեշտ է ունենալ խաղաղութիւն: Ուր որ 
խաղաղութիւն չկայ, հոն մի՛ սպասէք որեւէ արդիւնաւոր աշխատանք: Անոնք որ 
խաղաղութեան յարգը չեն գիտեր, անոնք որ իրենց գտնուած վայրը կռուադաշտի 
վերածելու կիրքը ունին, չեն կրնար օգտակար ըլլալ Եկեղեցիին: Եւ ինչ բան աւելի 
ձեռնտու է խախտելու Եկեղեցւոյ խաղաղութիւնը, քան քաղաքական շոշորթութեան 
անխորհուրդ պատեհապաշտութիւնը:

Մեր եկեղեցիներն ու վանքերը խաղաղ եւ արդիւնաւոր կեանքի վառարաններ 
դարձնելու գլխաւոր պայմանը այն է որ եկեղեցականներ չխառնուին քաղաքակա-
նութեան: Հայոց վանքերուն իսկական կոչումն է ըլլալ հոգեւոր մշակոյթի լուսաբուխ 
վառարաններ, հետեւաբար ինչ բան որ կը խանգարէ այդ բարձր կոչումին իրագործումը՝ 
պէտք է հեռու պահուի մեր վանքերէն: Արդէն դաժան տարիներ դժբախտաբար քան-
դած ու աւերած են մեր հարիւրաւոր վանքերը, եւ մատի վրայ համրուող նմոյշներ 
միայն կը մնան մեզի. պէտք է գուրգուրալ անոնց վրայ, եւ չընել ոչ մէկ բան որ կրնայ 
զանոնք տկարացնել, կամ վտանգել անոնց կացութիւնը: Այս հոգածութիւնը պէտք է 
ցոյց տայ ամէն հայ եւ մանաւանդ ամէն հոգեւորական:

Եկեղեցական եւ միա՛յն եկեղեցական գործունէութեան պէտք է նուիրուի հայ 
եկեղեցականը: Այդ պէտք է ըլլայ կանոնը ամէն հայ եկեղեցականի, ինչ աստիճանի 
վրայ ալ գտնուի ան:

Հայ եկեղեցականներու միակ քաղաքականութիւնը պէտք է ըլլայ քաղաքակա-
նութեան չխառնուիլ:  

(«Սիոն», 1960, ԼԴ. Տարի, Ապրիլ-Մայիս, Թիւ 4-5, Էջ 83-85):

    




